
Rhesymeg  
 
Rheolir Addysg Grefyddol yn lleol gan Gyngor Ymgynghorol Sefydlog ar gyfer Addysg Grefyddol (CYSAG). Mae’n 
cynnwys tri phwyllgor: cynrychiolwyr prif draddodiadau crefyddol yr ardal, cynrychiolwyr athrawon a chynrychiolwyr 
yr awdurdod lleol. Prif swyddogaeth CYSAG yw, ‘cynghori’r awdurdod ar y cyfryw faterion sy’n gysylltiedig 
ag addoli crefyddol mewn ysgolion sirol ac â’r addysg grefyddol sydd i’w rhoi yn unol â maes llafur cytûn ag y 
bydd yr awdurdod yn eu cyfeirio at y cyngor neu ag y gwêl y cyngor yn dda’. (Deddf Diwygio Addysg 1988 a.11(1)(a) 

 
Cred CYSAG Môn y dylai’r cyngor hwn fod yn seiliedig ar wybodaeth gyfredol gan obeithio y bydd y 
canllawiau sy’n dilyn yn galluogi penaethiaid i gefnogi CYSAG yn ei dyletswyddau.   
 
Yn y gorffennol, mae CYSAG Môn wedi monitro addysg grefyddol ac addoli ar y cyd trwy: 

 adolygu adroddiadau arolygu ESTYN;  

 dadansoddi asesiadau athrawon a chanlyniadau arholiadau ysgolion uwchradd yr Awdurdod Lleol;  

 cael adroddiadau rheolaidd gan gynrychiolwyr y gwasanaeth ysgolion/ymgynghorol lleol; 

 gwahodd athrawon a phenaethiaid i rannu enghreifftiau o arferion da gydag aelodau CYSAG. 
 
Ni fydd Fframwaith Arolygu newydd ESTYN bellach yn cyfeirio’n benodol at Addysg Grefyddol ac addoli ar y 
cyd. Mae CYSAG Môn felly yn awyddus i fanteisio ar y cyfundrefnau a’r arferion a ddefnyddir ar hyn o bryd 
gan benaethiaid ac athrawon wrth iddynt baratoi at y Fframwaith Arolygu newydd.  Penderfynwyd y 
byddai CYSAG yn cyflawni ei chyfrifoldebau statudol trwy wahodd ysgolion i rannu eu hunan arfarniad o 
Addysg Grefyddol, addoli ar y cyd a datblygiad ysbrydol a moesol disgyblion gyda’r aelodau.   
 
Gofynnir yn garedig i ysgolion cynradd ac uwchradd gyflwyno crynodeb o hunan arfarniad yr ysgol i sylw 

clerc CYSAG Môn.  

Manylion cyswllt: 

Enw (Clerc CYSAG): Gareth Jones 

Cyfeiriad: Adran Dysgu Gydol Oes, Ffordd Glanhwfa, Llangefni. 

 

 

 

Ers 2008, mae CYSAGau ar draws Cymru wedi mabwysiadu neu addasu’r Fframwaith Enghreifftiol 

Cenedlaethol ar gyfer Addysg Grefyddol (APADGOS, 2008) fel eu maes llafur cytûn lleol.  Mae aelodau’r 

Panel Ymgynghorol Cenedlaethol Addysg Grefyddol wedi croesawu’r cysondeb hwn ar draws Cymru gan eu 

bod wedi gallu cydweithio i baratoi canllawiau cyffredin i ysgolion a ChYSAGau.  Mae amryw o GYSAGau 

yng Nghymru wedi mabwysiadu cyfundrefn neu broses debyg i’r un a amlinellir yn y ddogfen hon. 

Enw’r Ysgol:YSGOL LLANGAFFO 

Addysg Grefyddol 

Cwestiwn Allweddol 1: Pa mor dda yw’r deilliannau mewn Addysg Grefyddol?  
 Seilir yr hunan arfarniad ar arsylwadau gwersi, arfarniadau o waith disgyblion a chyfweliadau â disgyblion. 
 Dylai ysgolion uwchradd gyfeirio at CA3, CA4 a CA5 (Astudiaethau Crefyddol ac Addysg Grefyddol) a chynnwys arfarniad 

o asesiadau athrawon ac/neu ganlyniadau arholiad. 
Cyfeiriadau: Fframwaith Arolygu ESTYN Adran 1 a’r Maes Llafur Cytûn Lleol 

Y mae safonau’r disgyblion mewn Addysg Grefyddol yn dda iawn. Mae addysg grefyddol yn cyfrannu’n fawr tuag at gymeriad 
Cristnogol nodedig yr ysgol.   
Y mae’r dysgwyr yn cael eu hysgogi gan bwnc, syniad, stori ac yn dysgu yn arbennig o dda. 
Y maent yn dablygu ac yn defnyddio amrywiaeth o uwch sgiliau yn effeithiol drwy ymholi, trafod, dadansoddi, gwerthuso a dod i 
gasgliad/ penderfyniad. 
  
Y CYFNOD SYLFAEN 
Mae gallu’r disgyblion i drafod testunau, galw i gof straeon ac i ofyn cwestinau yn dda. 
Gall bron pob un siarad am eu teimladau eu gweithredoedd a’u barn erbyn diwedd y Cyfnod Sylfaen. Gall llawer ddisgrifio a 
chynnig sylwadau syml ar safbwyntiau pobl eraill. 
Y mae’r disgyblion yn defnyddio geirfa grefyddol syml ar draws y Cyfnod Sylfaen a bydd y rhan fwyaf yn deall ystyr symbolau 
crefyddol. 
 
CYFNOD ALLWEDDOL 2 
Yng ngwaelod Cyfnod Allweddol 2 mae rhan fwyaf yn gallu galw i gof, ymateb a chyfathrebu’n syml rai o’r credoau, 
dysgeidiaethau ac arferion crefyddol sylfaenol yr ymchwilir iddyn nhw. Mae nifer yn nodi’r hyn sy’n debyg ac yn wahanol mewn 
crefyddau.  
Ym mrig Cyfnod Allweddol 2 mae’r rhan fwyaf o’r disgyblion yn gallu disgrifio rhai credoau, dysgeidiaethau ac arferion crefyddol 
a sut mae rhai o’r agweddau hyn ar grefydd yn effeithio ar fywydau credinwyr. Gall y rhan fwyaf o’r disgyblion wneud 
cysylltiadau rhwng credoau, dysgeidiaethau ac arferion crefyddol gan ddisgrifio’r effaith ar fywydau credinwyr a nodi’r hyn sy’n 
debyg ac yn wahanol o fewn ac ar draws y crefyddau.  
 
Yng ngwaelod Cyfnod Allweddol 2 mae y rhan fwyaf o’r disgyblion yn gallu disgrifio eu teimladau, eu gweithredoedd a’u barn eu 
hunain a gallant gynnig sylwadau ar safbwyntiau pobl eraill. Mae y rhan fwyaf yn deall ystyr ac arwyddocad symbolau crefyddol 
a gallant ddefnyddio geirfa crefyddol syml.  
Ym mrig Cyfnod Allweddol 2 mae bron bob un o’r disgyblion yn gallu esbonio sut mae teimladau, eu gweithredoedd a’u barn eu 
hunain yn effeithio ar eu bywydau, ac yn disgrifio sut mae safbwyntiau pobl eraill yn yr un modd yn effeithio ar eu bywydau hwy. 
Maent yn defnyddio ystod o eirfa  grefyddol yn addas ac yn dangos dealltwriaeth sylfaenol o symbolau crefyddol. 
Y mae sgiliau y disgyblion yn dda iawn yn y modd y maent yn defnydio eu creadigedd a’u gwreiddioldeb i gymhwyso eu 
gwybodaeth a’u sgiliau mewn add gref i’w cwestiynau personol am ystyr a phwrpas. 
  
Yng ngwaelod Cyfnod Alweddol 2 mae bron pob un disgybl yn gallu siarad a gofyn cwestiynau am eu profiadau eu hunain, y byd 
o’u cwmpas ac agweddau ar grefydd.  
Ym mrig Cyfnod Allweddol 2 mae’r rhan fwyaf o’r disgyblion yn gallu trafod eu hymatebion hwy ac eraill i gwestiynau am fywyd, 
y byd o’u cwmpas a chrefydd.  
Gall disgyblion CA2 drafod cwestiynau sy’n codi o’u profiadau neu o waith thematig. Manteisir ar gymorth gan y Rhiethor wrth 
drafod cwestiynau mawr megais “ a oes rhaid marw?” Y mae adroddiad Adran 50, Haf 2014 yn cyfeirio at un wers benodol “Y 
mae disgyblion yn cael eu herio drwy ofyn cwestiynau megis ‘all casineb fod yn beth da?’ Annogodd hyn y disgyblion i feddwl yn 
ddwys, ac wedyn cyfeiriwyd hwy at sylfaen gwerthoedd yr ysgol, sef yr Iesu.” 
 
Mae tystiolaeth yn llyfrau’r plant, canfyddiadau monitro y dysgu a’r addysgu gan Gyfarwyddwr yr Esgobaeth a gan y Rheithor yn 
dangos fod safonau yn rhagorol ar draws yr ysgol. 
 
Mae gwerthoedd Cristnogol yn cael effaith cadarnhaol iawn ar ddatblygiad dysgwyr ac mae’r gwerthoedd hyn wedi eu plannu’n 
ddwfn ym mywyd dyddiol yr ysgol. Mae holl aelodau cymuned yr ysgol yn mynegi nodweddion Cristnogol arbennig. Y mae  
gwerthoedd Cristnogol yr Ysgol yn cael effaith sylweddol ar fywydau dyddiol a chyflawniadau dysgwyr. Dywedodd adroddiad 
Adran 50 haf 2014 fod “cymeriad Cristnogol nodedig Ysgol Llangaffo’n rhagorol wrth gyfarfod anghenion dysgwyr.” 

Materion i gael sylw 
Fel rhan o adolygiad Cwricwlaidd Ysgol gyfan - adolygu cwricwlwm addysg Grefyddol yr Ysgol. 
 

Rhagorol √ Da  Digonol  Anfoddhaol  

 

Cwestiwn Allweddol 2: Pa mor dda yw’r ddarpariaeth mewn Addysg Grefyddol? 

 Dylai hunan arfarniad ystyried y dangosyddion canlynol: yr amser a roddir i’r pwnc, gwybodaeth bynciol, arbenigedd a 
datblygiad proffesiynol yr athrawon, addasrwydd y rhaglen astudio ac amrediad yr adnoddau dysgu a ddefnyddir. 

 Mae arfarniad o arsylwadau gwersi a gwaith disgyblion yn caniatáu i benaethiaid a phenaethiaid adran i ddod i farn am 
ansawdd yr addysgu mewn gwersi Addysg Grefyddol o fewn yr ysgol, a’r graddau y mae disgyblion yn cael eu cymell a’u 
hannog i gyrraedd safonau uchel. 

 Dylai ysgolion cynradd gyfeirio at y ddarpariaeth ‘Pobl, Credoau a Chwestiynau’ ar gyfer dysgwyr y Cyfnod Sylfaen yn 
ogystal ag Addysg Grefyddol yn CA2.   

 Dylai ysgolion uwchradd gyfeirio at CA3, CA4 a CA5 (Astudiaethau Crefyddol ac Addysg Grefyddol). 
Cyfeiriadau: Fframwaith Arolygu ESTYN Adrannau 2.1 ac 2.2 a’r Maes Llafur Cytûn Lleol 

Y mae gan Addysg Grefyddol broffil uchel o fewn cwricwlwm yr Ysgol. Y mae cyfnod o o leiaf un awr yn wythnosol yn cael ei roi i 
addysgu Addysg Grefyddol yn y ddau gyfnod allweddol. 
Y mae cyswllt rhwng gwerthodd Cristnogol yr Ysgol a datblygiad ysgbrydol, moesol, cymdiethasol a diwylliannol yn rhan greiddiol 
o’r cwricwlm Addysg Grefyddol ac mae ganddynt effaith gadarn ar y disgyblion. 
Y mae’r cwricwlwm Addysg Grefyddol yn eang a chyfoethog ac yn annog y disgyblion i gywain gwybodaeth a dealltwriaeth drwy 
weithgareddau dysgu eang ac amrywiol. 
Y mae’r cwricwlwm Addysg Grefyddol yn rhoi cyfleoedd i’r disgyblion i ddeall ac i wneud cysylltiadau rhwng credoau ac arferion 

crefyddau eraill. 

Y mae pob aelod o staff yn meddu ar wybodaethaeth dda o Addysg Grefyddol. 

Mae casglaid da o adnoddau e.e. storiau, llyfrau gwybdoaeth, llyfrau mawr, atreffactau, adnoddau TGCh yn creu diddordeb ac yn 

cyfoethogi’r ddarpariaeth yn y maes. Bydd yr Ysgol yn benthyca/ yn cael cyflwyniad ar arteffactau pendol gan y Rheithor ar 

adegau penodol o’r calendr Cristnogol.  

Mae’r Ysgol yn cynnwys elfennau trawsgwricwlaidd yn eu gwersi Addysg Grefyddol yn unol a gofynion y Fframwaith 

Llythrennedd a Rhifedd.  

Bydd ciwrad y plwyf yn cynnal sesiynau Godly Play gyda disgyblion y CS y mae’r dull yma yn ennyn chwilfrydedd y disgyblion ac 

yn annog iddynt feddwl.   

Manteisir ar y cyfleoedd i fynd a’r plant allan ar ymweliadau. Mae ymwelwyr cyson amrywiol yn cyfrannu yn helaeth at 
ddatblygu sgiliau a gwybodaeth y disgyblion ymhellach e.e. cyflwyniadau gan griw “Agor y Llyfr,” Effatha, ymweliadau gan yr 
Esgob a gan y Rheithor. 
 
Mae’r Ysgol yn cynnwys elfennau trawsgwricwlaidd yn eu gwersi Addysg Grefyddol yn unol a gofynion y Fframwaith 

Llythrennedd a Rhifedd.  

Y CYFNOD SYLFAEN 

 Mae athrawon wedi adnabod y sgiliau penodol sy’n ymwneud â phobl, credoau a chwestiynau drwy’r meysydd 
Gwybodaeth a Dealltwriaeth o’r Byd a datblygiad Personol a Chymdeithasol Lles ac Amrywiaeth Ddiwylliannol. 

 Mae cynlluniau y Cyfnod Sylfaen ar sail yr ymwybyddiaeth uchod wedi ymgorffori pobl, credoau a chwestiynau o fewn y 
ddau faes yma ac ar draws y meysydd dysgu eraill. 

 
CYFNOD ALLWEDDOL 2 

 Mae cynlluniau manwl yn sicrhau dilyniant a datblygiad. Gyda chymorth y Rhiethor rydym yn cynllunio sesiynau 
“cwestiynau mawr.” Y mae hyn wedi bod yn gyfrwng i sicrhau dyfnder a datblygu sgiliau ymholi y disgyblion. 

 Mae dulliau asesu manwl yn gyfraniad gwerthfawr wrth ddarparu tasgau ar gyfer gwahanol alluoedd. 

Materion i gael sylw 
Fel rhan o adolygiad Cwricwlaidd Ysgol gyfan - adolygu cwricwlwm addysg Grefyddol yr Ysgol. 
 

Rhagorol √ Da  Digonol  Anfoddhaol  

 

Addoli ar y Cyd 

Pa mor dda yw’r ddarpariaeth ar gyfer addoli ar y cyd? 

Ydy’r addoli ar y cyd yn cydymffurfio â’r gofynion statudol? Ydy   √ Nac ydy 
Cyfeiriadau: Fframwaith Arolygu ESTYN Adran 2.3.1,  ‘Arweiniad atodol ar arolygu Addoli ar y Cyd mewn ysgolion anenwadol’ 
(ESTYN, Medi 2010) , ‘Addysg Grefyddol ac Addoli ar y Cyd’ (Cylchlythyr y Swyddfa Gymreig 10/94) 

Nodweddion da mewn perthynas ag ansawdd yr Addoli ar y Cyd  
Sicrheir fod y cyfnod o gyd-addoliad yn cwmpasu amrediad eang o themâu Cristnogol gyda phwyslais cryf ar werthoedd 

Cristnogol yr Ysgol a dathliadau Cristnogol. Y mae hyn yn sicrhau fod gan y disgyblion ddealltwriaeth dda o natur addoli, y ffydd, 

y traddodiadau ac arferion Cristnogol. 

Mae cynllun cyd-addoli, cylch dwy flynedd, wedi ei lunio i sicrhau parhad, amrywiaeth a ffocws clir ar gredoau a gwyliau 

Cristnogol. Cenir amrywiaeth o emynau yn ein gwasanaethau.   Drwy ein gwasanaethau, ein cynllun gwaith Addysg Grefyddol a’n 

cynllun AbaCh mae’r disgyblion yn cyfrannu’n effeithiol drwy drefnu cyfraniadau ymlaen llaw, rannu teimladau ar y pryd a thrwy 

fyfyrio ar yr hyn a drafodwyd. Cant gyfle hefyd i fyfyrio ar eu bywydau eu hunain a bywydau pobl eraill, ystyried cwestiynau 

sylfaenol bywyd a myfyrio ar eu credoau neu eu gwerthoedd eu hunain. Cynhelir gwasanaethau cylch yn wythnosol yn yr Ysgol. 

Ceir cyfle yn y gwasanaethau hyn i fyfyrio, holi a thrafod materion sy’n codi yn yr ysgol neu y tu allan. Mae’r cyfnodau yma yn 

rhoi cyfle i’r plant drafod eu teimladau, gwrando ar eraill ac i barchu amrywiaeth barn.   

Yn wythnosol bydd grwpiau amrywiol o ddisgyblion CA2 yn paratoi gwasanaeth. Ceir amrywiaeth o eitemau yn y gwasanaethau 

yma o ddrama i gwis. Y mae hyn yn dyfnhau dealltwriaeth disgyblion CA2 o themau a straeon, yn eu hannog i feddwl am ddulliau 

effeithiol o gyflwyno’r stori/ thema ac yn cynnig profiadau cyd-addoliad amrywiol i ddisgyblion y CS. 

Fel Ysgol Eglwys mae cyswllt cryf rhwng yr ysgol a’r disgyblion a Rheithor y plwyf. Bydd y Rheithor yn cynnal gwasanaethau yn 

gyson a bydd y plant hefyd yn cymryd rhan mewn gwasanaethau yn Eglwys y pentref - gwasanaeth Diolchgarwch a gwasanaeth 

Christingle.  Y mae criw o wirfoddolwyr yr Eglwys yn cynnal gwasanaethau bob pythefnos - cynllun “Agor y Llyfr.” Adroddir stori 

o’r Beibl ar ffurf drama sy’n dod a’r storïau yn fyw. Trafodir cynnwys/ ystyr y storïau ar derfyn y gwasanaeth. Y mae 

dealltwriaeth y disgyblion o’r straeon ac o’u neges wedi cynyddu yn fawr yn sgil hyn.   

Mae disgyblion yr Ysgol yn cyd-adrodd Gweddi’r Arglwydd yn y gwasanaeth boreol, yn cyd-adrodd gweddi cyn cinio a gweddi/ 

gras ar ddiwedd y dydd. Cynhelir gwasanaethau a gwersi i sicrhau fod disgyblion yn deall natur a phwrpas gweddi. Yn ystod y 

gwasanaethau caiff y disgyblion gyfle i fyfyrio a chyfle i ddweud gweddi bersonol. Y mae’r disgyblion yn cael cyfle i ysgrifennu 

gweddïau ar gyfer achlysuron penodol e.e. diolchgarwch, rhyfel yn Syria ayyb.   Drwy gyfrwng hyn oll sicrheir fod y cyfnod y gyd-

addoliad yn gyfnod ysbrydol nodedig.   

Cryfderau Allweddol   

Dywedodd 100% o rieni yn holiadur Haf 2013 fod gwerthoedd ac agwedd yr Ysgol yn cael effaith gadarnhaol ar eu plentyn.   

Materion i gael sylw mewn perthynas ag ansawdd yr Addoli ar y Cyd  
 
Disgyblion bl 5 a 6 i gadw cofnod o storïau/ themau ac emynau'r gwasanaethau ac i lunio arfarniad byr o’r gwasanaethau gan 
ganolbwyntio ar effaith y gwasanaethau 
 

Rhagorol √ Da  Digonol  Anfoddhaol  

Llofnod:      Manon Williams                     (Pennaeth) 

Dyddiad:    7/9/14 

Enw’r Ysgol:YSGOL GYFUN LLANGEFNI 

Addysg Grefyddol 

Cwestiwn Allweddol 1: Pa mor dda yw’r deilliannau mewn Addysg Grefyddol?  
 
Cyfnod Allweddol 3 
Erbyn diwedd CA3 mae’r disgyblion wedi cael cyfleoedd i ddatblygu eu sgiliau,gwybodaeth a dealltwriaeth o 
Gristnogaeth  a phrif grefyddau’r byd a defnyddio’r rhain i ofyn ac ymateb i gwestiynau dynol a chrefyddol sylfaenol 
a hynny drwy sgil craidd y pwnc. Rhoddir cyfleoedd i’r disgyblion ymdrin â chwestiynau sylfaenol megis “Sut ydw i’n 
mynegi fy hun?  Sut mae pobl yn mynegi eu credoau a’u teimladau?” Pam mae rheolau crefyddol yn bwysig i 
gredinwyr?” a Sut gallaf herio rhagfarn a chamwahaniaethu o fewn fy nghymuned?”. Mae pob disgybl yn CA3 
yn cael cyfle i archwilio credoau, dysgeidiaethau ac arferion crefyddol e.e defodau geni, dathliadau, 

symbolau,cymunedau crefyddol ac anghyfiawnder. Mae disgyblion yn mwynhau dysgu am ymatebion crefyddol 

gwahanol i gwestiynau sylfaenol a pham mae pobl yn byw eu bywydau mewn gwahanol ffyrdd yn sgil eu credoau. 

Rhoddir cyfle hefyd i bob disgybl yn ddiwahan i fynegi ymateb personol i osodiadau megis “Ni all un person sefyll i 

fyny yn erbyn anghyfiawnder yn y byd!’”, “Tydy addoldai ddim yn bwysig; pwy a sut rydych chi’n addoli sy’n bwysig!” 

ac ‘Dydy cadw kosher ddim yn anodd o gwbl’. Mae’n nhw’n mwynhau ystyried eu barnau eu hunain a thrafod 

gwahanol safbwyntiau gyda’u cyfoedion yn y gwersi. 

Cyfnod Allweddol 3 

Yng ngwaelod Cyfnod Allweddol 3 mae’r rhan fwyaf o’r disgyblion yn gallu disgrifio rhai credoau, dysgeidiaethau ac 

arferion crefyddol a sut mae rhai o’r agweddau hyn ar grefydd yn effeithio ar fywydau credinwyr. Gallrhan fwyaf o’r 

disgyblion wneud cysylltiadau rhwng credoau, dysgeidiaethau ac arferion crefyddol gan ddisgrifio’r effaith ar 

fywydau credinwyr ac yn nodi’r hyn sy’n debyg ac yn wahanol o fewn ac ar draws y crefyddau. 

Ym mrig Cyfnod Allweddol 3 mae’r lleiafrif yn gallu cymhwyso ystod eang o gysyniadau crefyddol i amrywiaeth o 

gredoau, dysgeidiaethau ac arferion ac esbonio a chyfiawnhau y rhesymau dros yr ystod o safbwyntiau sydd gan bobl 

grefyddol. 

Yng ngwaelod Cyfnod Allweddol 3 mae’r rhan fwyaf  o’r disgyblion yn gallu esbonio sut mae eu teimladau, eu 

gweithrediadau a’u barnau eu hunain yn effeithio ar eu bywydau, ac yn disgrifio sut mae safbwyntiau pobl eraill yn 

yr un modd yn effeithio ar eu bywydau nhw. Maent yn defnyddio ystod o eirfa  grefyddol yn addas ac yn dangos 

dealltwriaeth sylfaenol o iaith symbolaidd. 

Ym mrig Cyfnod Allweddol 3 mae’r lleiafrif yn gallu ystyried goblygiadau eu credoau a’u gweithrediadau eu hunain, 

ac yn cymharu’r rhain gyda rhai pobl eraill ac yn dod i gasgliadau cytbwys. Maent yn defnyddio ystod o eirfa 

grefyddol yn addas ac yn gallu esbonio ystyr  symbolaidd gwrthrychau, gweithrediadau a/neu iaith grefyddol. 

Yng ngwaelod Cyfnod Allweddol 3 mae’r rhan fwyaf o’r disgyblion yn gallu trafod eu hymatebion hwy ac eraill i 

gwestiynau am fywyd, y byd o’u cwmpas a chrefydd.  

Ym mrig Cyfnod Allweddol 3 mae’r lleiafrif yn gallu ystyried cwestiynau crefyddol a moesol sylfaenol o ystod o 

safbwyntiau crefyddol ac yn dechrau dod i gasgliadau rhesymegol. 

Canlyniadau Asesiadau Athrawon CA3 

Llwyddodd 80.8% i gyrraedd Lefel 5+, yn well na’r llynedd 63.1%. 

38.4% wedi cyrraedd 6+, yn well na’r llynedd 24.8%. 

12.2% wedi cyrraedd Lefel 7+, yn sylweddol well na’r llynedd 1.5%. 

Cyfnod Allweddol 4 

Dilynir y cwrs Manyleb B [CBAC] ar gyfer TGAU Astudiaethau Crefyddol sy’n rhoi cyfleoedd i’r disgyblion ddatblygu  

eu sgiliau a’u gwybodaeth o Gristnogaeth ac Iddewiaeth a defnyddio’r rhai’n i ymateb i gwestiynau moesegol a 

chrefyddol. 

Darperir gwersi Addysg Grefyddol statudol i bob disgybl yn CA4 , fel rhan o’r cylch A B a Ch, a’r Fagoloriaeth Cymraeg 

ym mlwyddyn 10 . Trafodir Hawliau Dynol, rhinweddau perthnasedd dda – priodas , ysgariad a priodas yr un rhyw. 

Yn ogystal a hyn darperir gwersi ym Mlwyddyn 11 ble mae’r pwyslais ar gynnal trafodaeth ac ymdrin â phynciau 

megis IVF  a  Chyfrifoldeb ac Anghyfiawnder Cymdeithas. 

Canlyniadau TGAU 

Cafwyd canlyniadau da eleni gyda 84.2% wedi cael graddau A* - C. Roedd hyn yn well na chanlyniadau llynedd a 

oedd yn 80.6% ac yr un fath a chanlyniadau 2011, 84.2% - A* - C. 

Llwyddodd 100% o’r disgyblion gael gradd A* - G. 

Cafodd 66.6% o’r bechgyn raddau A* - C , sy’n  uwch na’r  llynedd [53.9%]. 

 

 

Cyfnod Allweddol 5 

Dilynir y cwrs Safon Uwch CBAC , ble caiff y myfyrwyr gyfle i astudio dwy uned ym mlwyddyn 12 ( Cyflwyniad i 

Fwdhaeth a Chyflwyniad i Iddewiaeth) a dwy uned ym mlwyddyn 13 ( Astudio Bwdhaeth a Astudio Crefydd a Profiad 

Dynol. 

Canlyniadau Safon Uwch Gyfrannol ac Uwch. 

Safon Uwch Gyfrannol 

Canlyniadau da, 33.3% yn llwyddo i ennill gradd A,  77.7% yn llwyddo i gael graddau A – C, a 100% yn ennill graddau 

A – E. 

Safon Uwch 

Canlyniadau da iawn 92.8% o’r disgyblion wedi cael graddau A* - C a 100% yn ennill graddau A* - E. 

Cafodd 21.0% o ddisgyblion raddau A* - A. 

Mae tystiolaeth yn llyfrau/ffeiliau a chanfyddiadau monitro y dysgu a’r addysgu  yn dangos fod y safonau yn dda yng 

nghyfnodau 3, 4 a 5. 

Materion i gael sylw 

Sicrhau bod pob disgybl yn cyrraedd y targedau heriol a osodwyd. 

Datblygu portffolio o dasgau asesu CA 3 

Parhau i wella perfformiad y bechgyn, gyferbyn â pherffomiad y merched o fewn y graddau  A*/A, A/B yn TGAU.   

Gwneud defnydd o ddata  y “ walled garden” i adnabod gwendidau o fewn y papurau arholiad TGAU/UG/A. 

Targedu cwestiynau  b a d ar y papur TGAU. 

Targedu cwestiynau gwerthuso ar y papur UG. 

Gwneud adolygiad o defnyddiau adolygu TGAU/UG/A 

Defnydd o ddata misol Mentora Pendant i adanabod unrhyw dan gyflawni sy’n digwydd o fewn TGAU . 

 

 

 

 

 

Rhagorol  Da √ Digonol  Anfoddhaol  

 

 

  

Cwestiwn Allweddol 2: Pa mor dda yw’r ddarpariaeth mewn Addysg Grefyddol? 

Yr addysgu : cynllunio ac amrediad o strategaethau. 
Neilltuir dwy wers yr wythnos ar gyfer Addysg Grefyddol ym mlynyddoedd 7 ac 8 ac un wers yr wythnos ar gyfer y 
pwnc ym mlwyddyn 9. 
Mae’r ddwy athrawes sy’n addysgu Addysg Grefyddol fel eu prif bwnc yn gyfarwydd â’r Fframwaith Enghreifftiol 
Cenedlaethol ar gyfer cyflwyno Addysg Grefyddol. Maent yn adnabod y tri sgil craidd sef ymdrin â’r cwestiynau 
sylfaenol , archwilio credoau , dysgeidiaethau ac arferion a mynegi ymatebion crefyddol. 
Mae cynlluniau gwaith Addysg Grefyddol wedi’u seilio ar ofynion y Fframwaith Enghreifftiol Cenedlaethol ar gyfer 
cyflwyno Addysg Grefyddol ac yn ymgorffori y tri sgil craidd yn y meysydd astudio. 
 
Mae’r gweithgareddau wedi cael eu cynllunio’n ofalus gan gynnig y cyfleoedd gorau posibl i ddatblygu ac adeiladu ar 
y sgiliau gwybodaeth a dealltwriaeth y dysgu blaenorol. Mae’r adran wedi ymateb i ofynion y Fframwaith 
Llythrennedd , gan adnabod cyfleoedd i ddatblygu sgiliau darllen , llafaredd ac ysgrifennu. Mae’r holl dasgau wedi eu 
mapio ar daenlen EXCEL sy’n ymateb i ofynion y fframwaith . Cedwir enghreifftiau o waith disgyblion blwyddyn 7 o’r 
gwahanol elfennau sydd yn y fframwaith. Mae’r adran hefyd yn paratoi ar gyfer adrodd ar safon llythrennedd i rieni. 
 
Ceir nifer fawr o adnoddau o fewn yr Adran e.e arteffactau, llyfrau a dvds. Mae defnydd eang yn cael ei wneud o’r 

byrddau gwyn rhyngweithiol, sydd yn cwmpasu defnydd o sawl ffurf electroneg. Mae’r Adran  hefyd yn berchen ar i 
Pad Air, ac yn dechrau arbrofi ar sut i wneud y defnydd gorau ohono yn y gwersi. 
 
Cyfnod Allweddol 4 
Neilltuir 3 gwers yr wythnos ar gyfer gwersi TGAU Astudiaethau Crefyddol, ym mlynyddoedd 10 ac 11. Mae dau 
ddosbarth yn bodoli ym mhob blwyddyn. Mae’r ddau grwp yn cael eu dysgu gan Athrawon cymwys yn y pwnc. 
Dilynir y cwrs Manyleb B [CBAC] ar gyfer TGAU sy’n rhoi cyfleoedd i’r disgyblion ddatblygu eu sgiliau a’u gwybodaeth 
o Gristnogaeth ac Iddewiaeth a defnyddio rhain i ymateb i gwestiynau moesegol a chrefyddol. 
 
Mae gwersi graenus wedi eu paratoi i sicrhau bod y disgyblion yn llwyr ddeall testunau a gofynion y cwrs. Mae’r 
gwaith yn cael eu gyflwyno ar ffurf unedau , gyda phrawf yn dilyn ar ddiwedd pob uned. Mae gwaith cartref yn cael 
ei osod yn rheolaidd yn seiledig ar gwestiynau y papur arholiad. Mae gwersi adolygu yn cael eu trefnu gyda’r un gofal 
a gwersi arferol , gyda adnoddau priodol i bob disgybl, i sicrhau bod y disgyblion yn cael eu paratoi’n drwyadl ar gyfer 
yr arholiad.Cynhelir clwb adolygu ar ol ysgol. 
 
Addysgir yr Addysg Grefyddol statudol gan aelodau o’r Adran Addysg Grefyddol a chynllunir y gwersi yn ofalus, fel 
bod digon o gyfleoedd i ddisgyblion gymryd rhan mewn gweithgareddau mynegi barn a gwneud penderfyniadau – yn 
unigol, mewn parau a grwpiau. 
 
Cyfnod Allweddol 5 
Neilltuir 4 gwers yr wythnos ar gyfer Safon Uwch Gyfrannol a Safon Uwch Astudiaethau Crefyddol. Addysgir Uwch 
Gyfrannol gan aelodau yr Adran a Safon Uwch gan y Pennaeth Adran. 
 
Dilynir y cwrs Safon Uwch Gyfrannol  a Safon Uwch ble caiff y myfyrwyr gyfle i astudio dwy uned ym mlwyddyn 12 
(Cyflwyniad i Fwdhaeth a Chyflwyniad i Iddewiaeth) a dwy uned ym mlwyddyn 13 ( Astudio Bwdhaeth ac Astudio 
Crefydd a Phrofiad Dynol). 
 
Paratoir gwersi manwl, cyfoes sydd yn ennyn diddordeb y myfyrwyr ac yn annog astudiaeth annibynol. Gosodir 
gwaith cartref rheolaidd. Defnyddir y dull o draethodau wedi eu hamseru a ffug arholiadau er mwyn paratoi’r 
disgyblion yn drwyadl ar gyfer yr arholiadau.   
 

 
Materion i gael sylw: 
CA 4 
Archwilio ffyrdd i ddenu mwy o ddisgyblion i ddewis y pwnc i TGAU . 
Datblygu a chreu mwy o adnoddau gwahaniaethol. 
CA 5 
Parhau i ymateb i anghenion unigol y myfyrwyr – unai cymorth ychwanegol neu dasgau unigol ymestynnol ar gyfer 
disgyblion mwy abl a thalentog. 
Adolygu technegau o gyflwyno yr uned synoptic.  
 
 
 
 
 
 

Rhagorol  Da √ Digonol  Anfoddhaol  

Addoli ar y Cyd 

Pa mor dda yw’r ddarpariaeth ar gyfer addoli ar y cyd? 

Ydy’r addoli ar y cyd yn cydymffurfio â’r gofynion statudol? Ydy   √ Nac ydy 
Cyfeiriadau: Fframwaith Arolygu ESTYN Adran 2.3.1,  ‘Arweiniad atodol ar arolygu Addoli ar y Cyd mewn ysgolion anenwadol’ 
(ESTYN, Medi 2010) , ‘Addysg Grefyddol ac Addoli ar y Cyd’ (Cylchlythyr y Swyddfa Gymreig 10/94) 

Mae addoli ar y cyd yn rhoi cyfle i ddisgyblion addoli Duw, ystyried materion ysbrydol a moesol yn ogystal ag ystyried 
eu credoau eu hunain. Mae hyn yn cael ei gyflwyno trwy wrando, gwylio ac ymuno yn yr addoliad a gynigir.  
 

o Mae’r ddarpariaeth addoli ar y cyd yn digwydd pob dydd i bob disgybl  
o Mae rhan fwyaf o weithredoedd addoli ar y cyd ym mhob tymor yn dilyn patrwm Cristnogol yn 

bennaf.  
 
Hynny yw, yn adlewyrchu traddodiadau cyffredinol y gred Gristnogol heb gadw at arferion unrhyw enwad Cristnogol 
yn benodol,  

o Mae addoli ar y cyd yn cael ei gynnal rhwng 8.50 a 9.10 yn y bore yn y neuadd. 
o Dydd Llun, Mercher a Gwener ysgol gyfan 
o Dydd Mawrth – Bl 10,11, 12 a 13. 
o Dydd Iau – Bl 7, 8 a 9. 
o Mae addoli ar y cyd yn cael ei ddarparu i rai disgyblion yn ystod cyfnod cofrestru pan mae gweddill yr 

ysgol yn cael gwasanaeth neu pan mae arholiadau yn y neuadd. 
 
Gall rhiant gyflwyno cais i esgusodi eu plentyn o addoli ar y cyd ac mae’n rhaid i’r ysgol gytuno i geisiadau o’r fath. 
Mae prosbectws yr ysgol yn cyfeirio at hawl y rhieni i gyflwyno cais i esgusodi eu plentyn o addoli ar y cyd ac 
amlinellu’r trefniadau ar gyfer disgyblion sydd wedi’u hesgusodi.  
Mae gan athrawon yr hawl i beidio â chymryd rhan mewn addoli ar y cyd.  
Darpariaeth: 
 
Mae’r ddarpariaeth yn cael ei gynnal gan yr UDR, pennaethiad blwyddyn a rhai disgyblion.  
Mae rhai o gydrannau priodol addoli ar y cyd wedi’u nodi isod, ond nid yw’n rhestr gynhwysfawr:  

 Myfyrio – gall disgyblion gael eu hannog i wrando, gwylio neu fyfyrio ar ysgogiad priodol, fel 
darlleniad neu cyflwyniad ‘powerpoint’, rhan o ddrama, fideo, cân, darn o gerddoriaeth, arteffact, 
pennill, stori, erthygl newyddion, ffotograff, llun, gweddi, cwestiwn, defod, cyflwyniad neu sgwrs gan 
aelod o’r staff neu siaradwr gwadd.  

 Gweddi – mae disgyblion yn gwrando neu cael eu hannog i weddïo’n unigol yn dawel.  

 Darlleniad – mae rhai disgyblion yn cyfrannu trwy ddarllen gwaith llenyddol, neu  tiwtor dosbarth yn 
rhoi cyfle i ‘funud i feddwl’.  

Mae gwasanaethau ar gael i athrawon ar rwydwaith yr ysgol sy’n cyd fynd a thema’r wythnos. 
 
Gall disgyblion drafod ysgogiad wrth addoli ar y cyd yn ystod gwaith efo’r tiwtor dosbarth. 
Ar y cyfan mae Addoli ar y cyd yn gwneud cyfraniad arwyddocaol at ddatblygiad ysbrydol, moesol, cymdeithasol a 
diwylliannol y plant yn Ysgol Gyfun Llangefni. 
 

Rhagorol  Da √ Digonol  Anfoddhaol  

 

Llofnod:      Ann Mackay [Pennaeth Adran] 

Addoli ar y Cyd  Aelod o’r UDR. 

Dyddiad:    /6/14 [Dyddiad yr Arolwg Mai 19 – 23 , 2014] 

